
Өнер – құдіреті мәңгілік
Жаңаарқа

жаны өнерге
толы, жүрегі
ізгі жандардың
мекені десек,
өлкеде өзіндік
үні қалып,
өңірді дарыны-
мен тербеген
т а л а н т т ы
т ұ л ғ а л а р
қатары жетіп
а р т ы л а д ы .
Солардың бірі
және бірегейі,
бүгінгі таңда
елуді еңсеріп,
ғасыр жарты-
сына жеткен

жерлесіміз Жалын Айтбекұлы Сыздықов. 
Дәстүрлі әнші, композитор, Қазақстан Республикасының Мәдениет қайраткері, «Алтын

қобыз», «Алтын домбыра» сыйлықтарының иегері, Жаңаарқа ауданының өркендеп –
өсуіне өз үлесін қосып, өнердің  дамуына ат салысып жүрген азаматтың айтулы  мерей-
тойына орай “С.Сейфуллин атындағы орталықтандырылған кітапханалар жүйесі” КММ
ақпараттық – библиографиялық бөлім қызметкерлері «Жүректі  жаулаған домбыра сазы»
атты кеш ұйымдастыруды жөн көріп, өскелең ұрпаққа өнегелі адаммен ашық сұхбат
орнатуға мүмкіндік сыйлады. 

Айта кетейік, маңызды шарада тек оқушылар ғана бой көрсетіп қана қоймай, сонымен
бірге Бүкілодақтық республикалық байқаулардың лауреаты, Жалын Айтбекұлының ұстазы
әрі әріптесі, әнші Балтабай Қызыров, ҚР «Мәдениет саласының үздігі», Бүкілодақтық,
халықаралық, республикалық, облыстық байқаулардың лауреаты Гүлшара Оспанова,
дәстүрлі және эстрада әншісі,  халықаралық, республикалық, облыстық байқаулардың лау-
реаты Бейімбет  Сарымсақов, ҚР Мәдениет қайраткері, «Дарын» жастар сыйлығының лау-
реаты Марат Нүкеев, Қалқаш Ержанов,  Жаңаарқа ауданы саятшылық, құсбегілік және
құмай тазы федерациясының президенті Сейпішов Қайсар,  Бижамал, Мадина, Ырысты
апалары қонақ болып, кеш көркін қыздыра түсті. 

Мерейлі мерейтойдың иесіне көрсетілген құрмет, ең алдымен өнер адамы туралы
көрсетілген шағын бейнежазбадан бастау алды. Жаңаарқаның кең жазық даласында жа-
стайынан өнерге жаны жақын болып, дарынымен таңдай қақтырған, өнегелі өмірімен
өрнек салып, өскелең ұрпақ бойына өзіндік қолтаңбасын қалдыра алатын жанның жеке
басына қатысты тың деректер расымен жас буын өкілдерінің шабытына шабыт қосып,
өздеріне деген сенімділіктері мен шығармашылыққа деген сүйіспеншіліктерін арттыра
түскені сөзсіз.  
«Өнер – құдіреті мәңгілік» атты көрме ұйымдастырылып, ақпараттық - библиографиялық

бөлім кітапханашысы Берлібаева Арайлым Жанатқызы сөзді жалғап, бейнежазбадағы
мәліметтерді толықтыра түсті. «Жігітке жеті өнер де аз» дегендей, шараның басында біз
Жалын Сыздықовтың таңдай қаққан жез таңдай әнші, дәстүрлі өнерді дәріптеп жүрген
өнер иесі екенін айтып өтсек, көрме барысында  тағы бір ерекше қыры, «қыш өнердің ше-
бері» екенін оқушыларға таныстыруды мақсат тұттық. Алтындай саусақтары тек
домбыраның құлағында ойнау ғана емес, сонымен қатар, сұлулықтан көз тұнатын тамаша
дүниелердің туындауына себепкер болатынын көрсетіп, саз балшықтан жасалған
бұйымдары көпшілік назарына ұсынылды. 

Жиын мақсаты - Жалын Айтбекұлымен сүбелі сұхбат жүргізу болғандықтан, кітапхана
қызметкерлері шара барысында қадірлі қонаққа өз сауалдарын жолдап, көпшіліктің
көкейіндегі жауапты өнер адамының өз ауызынан естіртуді жөн көрді. Сонымен қатар,
үзеңгілес достары, өнердің ыстығы мен суығына қатар төзіп келе жатқан әріптестер, туы-
стары да сөз кезегін алып,   естеліктерімен бөлісіп, жүрекжарды лебіздерін білдірді. 

Құнды деректерді естіген соң  оқушылардың да өз сауалдары туындап, көбірек мәлімет
білгілері келуі заңдылық. Сол себепті, мерейтой иесіне оқушылар да өз сауалдарын жа-
рыса жолдап, жауап алып,  кештен ерекше әсер алды. Өз кезегінде өнер иесі өскелең
ұрпақтың әр сөзіне мұқият мән беріп, салмақты ой, саналы тәрбиемен ұштастыра отыра-
тамаша жауап берді. 
Елуді еңсерген ел азаматымен кездесу барысында күмбірлеген күйден шашу шашылып,

әуезді әнмен әңгіме әрлене түсті. Өнер иесі келген қонақтардың көңілі үшін Дүйсенбай
Жұмасейітовтың сөзіне жазылған,   «Алаш ұраны» әнін нақышына келтіре орындап, кешті
аяқтады. Тамаша кездесуден ұлт ұландары ұлылыққа ұмтылып, ұлттық өнерге деген сый
– құрметтері еселей түсті. Жаны жайсаң, жүрегі жақсылыққа толы, өнердің кең өресін
бойлай өнегелі өмірімен көпшілікке үлгі болып келе жатқан Сыздықов Жалын
Айтбекұлын біз де мерейлі мерейтойымен құттықтап, бар игі жақсылықтарды тілейміз.
Жаңаарқаның жалынды жастарына жігер сыйлап, жанашыр болып жүре беріңіз.
Шараның ең басты мақсаты да сол. Өскелең ұрпақтың өнерге деген сүйіспеншілігін арт-
тыру. Жерлесімізді жастарға үлгі қылу. Аға буын өкілдерінің алғырлығын сөзбен дәріптеп,
іспен көрсету. Өнер жалпыға ортақ екенін ескерсек, өресі кең ұл – қыздарымыз жүректі
жаулаған домбыра сазының үніне елітіп, Жалын Айтбекұлының жалынды сөздерін есте
сақтап, ел мүддесін арттыруға ұмтылатыны анық.

Салтанат Бақышева,
«С.Сейфуллин атындағы орталықтандырылған кітапханалар жүйесі» КММ

ақпараттық – библиографиялық бөлім кітапханашысы 

“Әжелер алқасы”-тәрбиенің  негізі

Қазақ отбасында әже орны қадірлі әрі ерекше. Әже – отбасының ғана емес, әулеттің де
ұйтқысы, кейінгі жастардың тәрбиешісі. Қазіргі уақытта жастарға көп көңіл бөлініп
жатқаны қуантады әрине. Бірақ сол жастарымыздың алаңсыз ойнап-күліп жүргені - бі-
рінші Алланың арқасында, екінші осы қарттарымыздың батасымен екенін
ұмытпағанымыз жөн. Сол себепті, қарттарымызды ортамыздан алыстатпай, “қарты бар
үйдің қазынасы бар”- дегендей, барлық бастамаларымыз, отырыстарымыз берекелі болуы
үшін үлкен кісілердің батасымен жүргеніміз дұрыс. Осының бәрін ескере отырып,
Жаңаарқа әйел қыздар секторының ұйымдастырумен “Әжелер алқасы” құрылды. Бұл
алқаның мақсаты - әжелерге берекелі орта қалыптастыру, жастарымызды салт-дәстүрмен
дәріптейтін іс-шаралар ұйымдастыру , дін мен дәстүрді сабақтастыру.   20-шы ақпан күні
үлкен жоспарлармыздың бастамасы ретінде және танысу мақсатында 30 әжеге арналған
әжелердің алғашқы бас қосуы өтті. Отырыста әжелер өздерінің әсерлі әңгімелерімен
бөлісіп, ән айтып, шын жүректен тілек-баталарын беріп кетті. Бұл тек бастамасы. Алдағы
уақытта осы “әжелер алқасын”  дамытып, түрлі іс-шаралар ұйымдастыру ойда бар.

Айша Манашқызы,
Жаңаарқа әйел-қыздар секторының басшысы, Ғ.Тілеухан мешітінің ұстазы 

Инклюзивті білім беру: Тәжірибе мен
мүмкіндіктер

Жаңаарқа ауданының білім бөлімінің әдістемелік жоспарына сәйкес С.Сейфуллин
атындағы орталықтандырылған кітапханасында білім бөлімінің әдіскері Оқасова Айгерім
Құралтайқызының ұйымдастыруымен «Инклюзивті білім беру: Тәжірибе мен
мүмкіндіктер» атты семинар-тренинг өтті. 

Семинардың мақсаты: мектептегі психологиялық қызмет жұмысын жандандыру және
оны жүзеге асырудың тиімді тәсілдерін ұсыну; ерекше білім беруді қажет ететін
оқушылармен жұмысты  ұйымдастыру; логопед қызметіндегі әдіс-тәсілдерді ұсыну;
ерекше білім беруді қажет ететін оқушыларға жеке қадам.

Семинарға білім бөліміне қарасты барлық мектептердің оқу ісінің орынбасарлары, пе-
дагог-психологтар, логопедтер, дефектологтар және түзету орталығының мамандары
қатысты.

Семинар білім бөлімінің басшысы Балабаева Махаббат Ермұханбетқызының алғы
сөзімен ашылды. Модератор А.Қ.Оқасова семинар бағдарламасымен таныстырып,
қатысушыларға сәттілік тіледі. 

Аудандық семинар аясында «Тіл кемістіктері және оны түзетуде  қолданылатын
логопедиялық әдіс тәсілдер» тақырыбында С.Сейфуллин атындағы ЖББМ педагог-лого-
педі С.Мананбаева, «Сөйлеу тілінде кемістігі бар балалармен жүргізілетін түзету
жұмыстары» тақырыбында Е.Шаханов атындағы ТМ (РО) логопеді Л.Өмірбаева
«Баланың қол моторикасын ойын арқылы дамыту» тақырыбында Е.Шаханов атындағы
ТМ (РО) арнайы педагог Н.Байкенова   өз   іс-тәжірибелерімен бөлісті. 

«Ерекше білімді қажет ететін балаларға арналған психологиялық тренинг» сабағынан
Е.Шаханов атындағы ТМ (РО) педагог-психологы Л.Түсіпова үзінді көрсетіп, семинар
қатысушылармен практикалық жұмыс жасады. 
«Ерекше білімді қажет ететін оқушылардың нәтижелері мен жетістіктері» тақырыбында

Е.Шаханов атындағы ТМ (РО) педагог-психолог А.Сейсенәлиева нәтиже мен жетістік
ақпаратын ұсынды.
«Суицид - қоғамдағы проблемалардың бірі» тақырыбында А. Сейдімбек атындағы ЖББМ

педагог-психологы  А.Шагирова  баяндама оқып, бейнеролик көрсету арқылы тақырыбын
аша білді. 

«Ерекше білімді қажет ететін балаларды (үйден оқыту) оқытуда заманауи технология-
ларды қолдану» тақырыбы аясында Б.Амалбеков атындағы ТМ (РО) педагог – психологы
А.Спатаева  практикалық жұмысының жобасын ұсынды. 

Семинар қатысушыларына сергіту сәтін Б.Амалбеков атындағы ТМ (РО) психологы
А.Серікбаева  өткізді. 

«Ерекше білім беруді қажет ететін балалармен жүргізілетін психологтардың жұмысы»
тақырыбы бойынша О.Жұмабеков атындағы ТМ (РО) педагог-психолог Б.Мұнсызбаева
атқарған жұмысымен бөлісті. 
Семинардың қорытынды бөлімінде ауданымыздың түзету орталығының басшысы Ж.Сар-

басова  ерекше білімді қажет ететін балалармен жұмыс бойынша кеңес берді. Сонымен
қатар «Мен Өмірді сүйемін» тренингті С.Сейфуллин ЖББМ педагог-психолог А.Шакенов
өткізіп,  барлық қатысушы педагогтарға әдемі әсер сыйлады. 

Модератор А.Қ.Оқасова семинарды қорытындылап, қатысушыларды алғыс хатпен ма-
рапаттады.    

Айгерім Оқасова,
«Жаңаарқа ауданының білім бөлімі» ММ әдіскері 

Хабарлама
2023 жылға арналған жануарлардың аса қауіпті ауруларының профилактикасы және 

диагностикасы бойынша ветеринариялық іс-шаралардың жоспары  бекітілгенін хабар-
лайды. Жануарлардың аса қауіпті ауруларына қарсы ветеринариялық іс-шараларды жос-
парлау тәртібі төмендегідей жүзеге асырылады. Атап айтқанда  сібір жарасы, аусыл
(ящур), қарасан, түйінді дерматит, туберкулин, жылқы сақауына қарсы дауалау жұмыстары
және бруцеллезге, аусылға диагностикалық зерттеуге, қан сынамасын алып
ветеринариялық лабараторияға жеткізу жұмыстары жүргізіледі. 
Ауыл шаруашылығы жануарларын ұстайтын шаруа немесе фермер қожалықтарына және

ауыл тұрғындарының назарына алдағы іс-шараларды жүргізу үшін жергілікті жерлердегі
ветеринар мамандармен хабарласып, ауыл шаруашылығы жануарларыңызға уақытылы
вакцинация жасалуына ықпал етулеріңізді  сұраймыз. 

«Жаңаарқа аудандық ветеринариялық станция» ШЖҚ КМК

